


BUKU PANDUAN APEL.A @PLACE UNIMAS  

  
 

  

Pusat Penilaian APEL (PLACe) i 
 

 

************************************************************************************* 

 

DISEDIAKAN OLEH: 

 

Ir. Dr Norazzlina M.Sa’don 

Dr Mohamad Fizl Sidq Ramji 

Prof Madya Ts. Dr Rohana Sapawi 

Dr Farah Akmal Idrus 

 

**************************************************************************************** 

 

DISCLAMER 

Buku Panduan APEL.A ini ditulis berdasarkan rujukan-rujukan yang disediakan oleh 

pihak MQA mengenail APEL.A. Sekiranya ada percanggahan maklumat di dalam 

Buku Panduan APEL.A ini sila rujuk dokumen asal MQA. 

GLOSARI 

 

APEL Akreditasi Pembelajaran Berasaskan Pengalaman 

Terdahuluadalah satu proses sistematik yang melibatkan 

identifikasi, dokumentasi dan penilaian terhadap 

pembelajaran berasaskan pengalaman terdahulu seperti 

ilmu pengetahuan, kemahiran dan sikap, untuk 

menentukan tahap seseorang individu mencapai hasil 

pembelajaran yang diinginkan, bagi mengakses sesuatu 

program pengajian. 

PEMBELAJARAN 

FORMAL 

Pembelajaran yang disengajakan/program pengajian 

yang disampaikan dalam satu konteks yang terancang 

dan berstruktur (pra-sekolah, sekolah rendah, sekolah 

menengah, kolej teknikal dan universiti) yang boleh 

membawa kepada penganugerahan formal/kelayakan 

yang diiktiraf 

PEMBELAJARAN 

TIDAK FORMAL 

Pembelajaran secara berterusan sepanjang hidup serta 

pengalaman kerja (juga dikenali sebagai pembelajaran 

berasaskan pengalaman). Ia biasanya pembelajaran 

yang diperolehi secara tidak disengajakan 

PEMBELAJARAN 

BUKAN FORMAL 

Pembelajaran yang selari dengan sistem pendidikan dan 

latihan arus perdana. Ianya boleh dinilai tetapi lazimnya 

tidak akan membawa kepada pensijilan yang formal. 

PEMBELAJARAN 

TERBUKA 

 

Pembelajaran terbuka mewakili pendekatan-pendekatan 

yang memfokuskan kepada akses terbuka kepada 

pendidikan dan latihan, membebaskan para pelajar 

daripada kekangan masa  

dan tempat, serta menawarkan peluang pembelajaran 

yang fleksibel kepada individu ataupun kumpulan pelajar 

PLACe Pusat Penilaian APEL UNIMAS atau juga dikenali sebagai 

Prior Learning Assessment Centre (PLACe). PLACe 

diuruskan oleh Pusat Pembangunan dan Pengurusan 

Akademik (PPPA) yang bertanggungjawab untuk 

memelihara budaya kecemerlangan semua program 

yang dilaksanakan di UNIMAS termasuk penggunaan 

mekanisme APEL mengikut keperluan pendidikan masa 

kini. Pengurusan APEL terletak di bawah Unit 

Pembangunan dan Inovasi Kurikulum. 

1. PENGENALAN 

1.1 Pengenalan APEL.A 

• APEL.A diperkenalkan bagi tujuan memberi peluang dan akses kepada individu yang 

mempunyai pengalaman pembelajaran terdahulu tetapi kurang kelayakan atau tiada 

kelayakan akademik untuk menyambung pengajian di Pemberi Pendidikan Tinggi (PPT). 

 

• Kerangka Kelayakan Malaysia (Malaysian Qualifications Framework, MQF) menerusi 

Akta Agensi Kelayakan Malaysia (Malaysian Qualifications Agency, MQA) 2007 (Akta 

679) telah memberikan komitmen untuk mengiktiraf pembelajaran terdahulu melalui 

proses verifikasi pencapaian seseorang individu bagi satu set hasil pembelajaran yang 

diperoleh melalui pembelajaran formal, bukan formal dan tidak formal yang melibatkan 

identifikasi, dokumentasi dan penilaian pembelajaran. 

 

• APEL.A akan membolehkan individu maju dalam konteks pembelajaran sepanjang 

hayat, seterusnya meluaskan mobiliti pelajar dan penyertaan pelajar dewasa dalam 

pendidikan tinggi. Pensijilan APEL.A merupakan indikasi kompetensi dan kesediaan 

pemohon untuk melanjutkan pelajaran di PPT pilihan. Namun begitu, sijil ini tidak 

menjamin calon diterima masuk di PPT kerana pemohon masih tertakluk kepada syarat 

dan prosedur yang ditetapkan oleh PPT dan sijil ini juga tidak boleh digunakan untuk 

memohon pekerjaan. 

 

• Penilaian APEL.A mempunyai EMPAT tahap kemasukan ke program akademik PPT iaitu: 

 

 
 

 

 

 

 

 

 

 

 

 

 



BUKU PANDUAN APEL.A @PLACE UNIMAS  

  
 

  

Pusat Penilaian APEL (PLACe) 2 
 

1.2 Pusat Penilaian APEL UNIMAS (PLACe) 

Pusat Penilaian APEL UNIMAS atau juga dikenali sebagai Prior Learning Assessment 

Centre (PLACe) diketuai oleh Ketua PLACe. Ketua PLACe dibantu oleh Pentadbir 

APEL, Penyelaras APEL dan Ketua Penilai (Instrumen) serta Penasihat APEL, Penilai 

(pakar bidang) dan Moderator. Carta Organisasi PLACe boleh dirujuk pada Rajah 1.1. 

PLACe diuruskan oleh Pusat Pembangunan dan Pengurusan Akademik (PPPA) yang 

bertanggungjawab untuk memelihara budaya kecemerlangan semua program 

yang dilaksanakan di UNIMAS termasuk penggunaan mekanisme APEL mengikut 

keperluan pendidikan masa kini. Justeru itu, pengurusan APEL terletak di bawah Unit 

Pembangunan dan Inovasi Kurikulum dan adalah antara tugas penting Timbalan 

Pengarah II PPPA. Rajah 1.2 menerangkan objektif dan fungsi PLACe dalam 

memastikan pelaksanaan penilaiain APEL mengikut garis panduan MQA. 

 

Rajah 1.1 Carta Organisasi PPA UNIMAS@PLACe 

 

Rajah 1.2 Objektif dan Fungsi PLACe   

Ketua PLACe 

Pentadbir APEL 

Penyelaras APEL 

Ketua Penilai (Instrumen) dan Ketua Unit Peperiksaan  

FAKULTI 

• Penasihat APEL 

• Penilai (Pakar Bidang): 

o Penilaian Portfolio & Temubual 

• Moderator 

Unit Peperiksaan 




